
	                 1. ՀՀ ֆինանսների նախարարություն 

	01/11-1/20402-2024

	
	27.09.2024թ.

	ՀՀ ֆինանսների նախարարությունն ուսումնասիրել է «Հայաստանի հանրապետության կառավարության 2019 թվականի փետրվարի 28-ի N 164-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի: 

	Ընդունվել է ի գիտություն

	2. ՀՀ Առողջապահական և աշխատանքի տեսչական մարմին
	01/21488-2024

	
	30.09.2024թ.

	1.	1-ին կետի 2-րդ ենթակետով խմբագրվող 5-րդ կետում 
«Արտադրանքի շրջանառության դադարեցման և հետկանչի» բառերը փոխարինել «Արտադրանքի շրջանառության դադարեցման կամ շրջանառությունից հանելու (հետկանչի)» բառերով,
2.	1-ին կետի 5-րդ ենթակետով խմբագրվող 11-րդ կետում «եզրակացությունը» բառից հետո լրացնել «կից առնչվող բոլոր փաստաթղթերով» բառերը,
3.	1-ին կետի 6-րդ ենթակետով խմբագրվող 15-րդ կետում «կազմելով եզրակացություն և» բառերից հետո լրացնել «շրջանառությունը դադարեցված արտադրանքի վերաբերյալ փաստաթղթերի հետ միասին» բառերը։


Միաժամանակ, առաջարկվում է գործող որոշման հավելվածում կատարել հետևյալ լրացումները և փոփոխությունները՝
1. հաշվի առնելով, որ նախագծի 1-ին կետի 3-րդ ենթակետով նախատեսվում է նոր ընթացակարգ՝ առաջարկվում է 7-րդ կետը հանել,








2. 11-րդ կետից հետո լրացնել նոր 11.1 կետ՝ հետևյալ բովանդակությամբ. 
«11.1. Տեսչական մարմինը, արտադրանքի թերությունների մասին տվյալներ ստանալու դեպքում դրանք, ինչպես նաև նմուշները (առկայության դեպքում) հետազոտման և գնահատման նպատակով փոխանցում է Կազմակերպությանը։»
3. 20-րդ կետի 4-րդ ենթակետից հետո լրացնել 5-10-րդ ենթակետեր՝ հետևյալ բովանդակությամբ.
«5) թերության հայտնաբերման օրը, ամիսը, տարին,
6) ձեռնարկված և ձեռնարկվող միջոցառումների նկարագիրը,
7) ներմուծման դեպքում հաշիվ ապրանքագրերը, բեռնագրերը, ուղեկցող այլ փաստաթղթեր,
8) մատակարար ընկերության տվյալները,
9) արտադրանքը շուկայահանված լինելու պարագայում մատակարարումը ընդունող կազմակերպությունների ամբողջական տվյալները,
10) այլ անհրաժեշտ տվյալներ։»,
4. 22-րդ կետի՝
1) 1-ին ենթակետում «վաճառքի» բառից առաջ լրացնել «ներմուծման,» բառը,
2) 6-րդ ենթակետը շարադրել հետևյալ նոր խմբագրությամբ.
«6) հետկանչի գործընթացի կազմակերպման պատասխանատուի և կոնտակտային անձի անունը, նրանց հետ հաղորդակցման տվյալներն ու միջոցները։»




5. 25-րդ կետից հետո լրացնել նոր 25.1-ին կետ հետևյալ բովանդակությամբ.
«25.1 Մինչև սույն կարգի 23-րդ և 24-րդ կետերով նախատեսված ժամկետներում հետկանչի իրականացման պլանի համաձայնեցման գործընթացի ավարտը՝ հետկանչված արտադրանքի շրջանառությունը դադարեցվում է և հետկանչ իրականացնողը միջոցներ է ձեռնարկում հետկանչված արտադրանքի Հայաստանի Հանրապետությունում իրացումը կանխելու և բացառելու համար։»։

	1. Ընդունվել է, համատեղ քննարկման արդյունքում որոշվել է 1-ին կետի «շրջանառությունից հանելու (հետկանչի)» բառերը փոխարինել «շրջանառությունից հանելու (այսուհետ՝ հետկանչի)» բառերով : 
2. Ընդունվել է: Նախագծի 5-րդ կետը վերաշարադրվել է:

3. Ընդունվել է: Նախագծի 6-րդ կետը խմբագրվել է: 




Լրացուցիչ

1. Ընդունվել է՝ առաջարկի հիման վրա վերաշարադրվել է որոշման հավելվածի 6-րդ ենթակետում կատարվող փոփոխությունը:









2. Չի ընդունվել, քանի որ խնդիրը կարգավորված է գործող կարգի 4-րդ կետով:




3. Ընդունվել է, նախագծում կատարվել են համապատասխան լրացումներ:
 










4. 1) Ընդունվել է: Առաջարկի հիման վրա Նախագծում կատարվել է  փոփոխություն:
2) Չի ընդունվել, քանի որ գործող կարգի  8-րդ կետի համաձայն   հետկանչ իրականացնողի նշանակած հետկանչի համար պատասխանատու անձը նաև կոնտակտային անձն է:





5. Չի ընդունվել, քանի որ կարգի 12-րդ կետում արդեն սահմանված է, որ  մինչև հետկանչի իրականացումը արտադրանքի շրջանառությունը դադարեցվում է, իսկ 13-րդ կետի համաձայն շրջանառությունը ժամանակավոր դադարեցված արտադրանքը պետք է պահել առանձնացված և Հայաստանի Հանրապետության օրենսդրությամբ սահմանված պահանջներին համապատասխան պայմաններով ապահովված տարածքում՝ մինչև դրանց վերաբերյալ լրացուցիչ տեղեկատվություն ստանալը:

	                3. ՀՀ արդարադատության նախարարություն
	N/27.1/45055-2024

	
	07.11.2024թ.

	«Հայաստանի Հանրապետության կառավարության 2019 թվականի փետրվարի 28-ի N 164-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 5-րդ ենթակետում առաջարկում ենք Հայաստանի Հանրապետության կառավարության 2019 թվականի փետրվարի 28-ի թիվ N 164-Ն որոշման հավելվածի 11-րդ կետն ամբողջությամբ շարադրել նոր խմբագրությամբ՝ ինկորպորացման հետ կապված խնդիրներից խուսափելու նպատակով:
	Ընդունվել է: Նախագծում կատարվել է համապատասխան փոփոխություն:


 
	                 4. ՀՀ վարչապետի աշխատակազմի
իրավաբանական վարչություն


	02/11.7/40447-2024

	
	26.11.2024թ.

	1. Նախագծի 1-ին կետի 3-րդ ենթակետով կատարվող փոփոխության արդյունքում սահմանվում է, որ Հայաստանի Հանրապետությունում հետկանչ իրականացնողը շրջանառության դադարեցումը և հետկանչի կառավարումն իրականացնում է «Պատշաճ բաշխման գործունեության» կանոններին և որակի կառավարման համակարգի շրջանակներում հաստատված ներքին ընթացակարգով, որտեղ որոշակիացված չէ, թե ինչ կանոնների և ներքին ընթացակարգի մասին է խոսքը: Միևնույն ժամանակ, օրենքի լիազորող նորմից բխում է, որ սույն որոշման կարգավորման առարկա պետք է դիտարկվեին վերոնշյալ փաստաթղթերով կարգավորվելիք ընթացակարգերը:  
2. Նախագծի 1-ին կետի 6-րդ ենթակետով կատարվող լրացման արդյունքում՝ լրացուցիչ ուսումնասիրություններ պահանջող դեպքերում Կազմակերպությունը տեսչական մարմին է ներկայացնում եզրակացություն՝ շրջանառության դադարեցումը երկարաձգելու անհրաժեշտության վերաբերյալ՝ համապատասխան հիմնավորումներով, որտեղ որոշակիացման կարիք ունի լրացուցիչ ուսումնասիրության իրականացման հիմքերի շրջանակը: 


	1. Ընդունվել է: Առաջարկի հիման վրա նախագծում կատարվել են  համապատասխան  փոփոխություններ և լրացումներ: 









2. Որոշմամբ հաստատված կարգի 11-րդ կետի համաձայն Կազմակերպությունն իրականացնում է շրջանառությունը դադարեցված արտադրանքի 
փաստաթղթերի ուսումնասիրություն, նմուշների (առկայության դեպքում) լաբորատոր փորձաքննություն, իսկ
անհրաժեշտության դեպքում՝ արտադրատարածքի դիտարկում, որոնց իրականացման համար  կարգի 15-րդ կետով սահմանված է մեկամսյա ժամկետ: Կարգի հնգամյա կիրարկման փորձը ցույց է տվել, որ մեկամսյա ժամկետում երբեմն հնարավոր չէ ավարտել նախատեսված  բոլոր գործողությունները, ուստի Նախագծի 1-ին կետի 6-րդ ենթակետով առաջարկվում է հիմքեր ստեղծել շրջանառության դադարեցումը երկարաձգելու համար՝ ներկայացնելով  համապատասխան հիմնավորումներ:

	          5. ՀՀ վարչապետի աշխատակազմի տեսչական մարմինների աշխատանքների համակարգման  գրասենյակի ղեկավար

	26.11.2024թ.

	Քննության առնելով «Հայաստանի Հանրապետության կառավարության 2019 թվականի փետրվարի 28-ի N 164-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը՝ հայտնում եմ հետևյալը.
Նախագծի 1-ին կետի 4-րդ ենթակետով կատարվող փոփոխության համաձայն՝ տեսչական մարմինը որակի կառավարման համակարգի շրջանակներում հաստատում է հետկանչի կառավարման ներքին ընթացակարգ, որը պետք է ապահովի նաև տեսչական մարմնի հետ հետկանչ իրականացնողի կապի հաստատումը աշխատանքային և ոչ աշխատանքային օրերի ընթացքում, ցանկացած ժամին՝ շուրջօրյա հասանելիության հեռախոսահամարով և էլեկտրոնային կապի միջոցներով:
 Վերոգրյալի համատեքստում պարզ չէ` ի՞նչ որակի համակարգի շրջանակներում է տեսչական մարմինը հաստատելու հետկանչի կառավարման ներքին ընթացակարգը, հիմք ընդունելով նաև այն հանգամանքը, որ Նախագծի 1-ին կետի 3-րդ ենթակետի համաձայն՝ Հայաստանի Հանրապետությունում հետկանչ իրականացնողn է շրջանառության դադարեցումն և հետկանչի կառավարումն իրականացնում «Պատշաճ բաշխման գործունեության» կանոններին և որակի կառավարման համակարգի շրջանակներում հաստատված ներքին ընթացակարգով, իսկ «Հայաստանի Հանրապետության կառավարության 2019 թվականի փետրվարի 28-ի N 164-Ն որոշման հավելվածի 3-րդ կետի համաձայն՝ հետկանչ իրականացնողներ են համարվում դեղ արտադրողը, մատակարարը և դեղի գրանցման հավաստագրի իրավատերը:
 Հետևաբար, հիմք ընդունելով վերոգրյալն՝ առաջարկում եմ Նախագծի 1-ին կետի 4-րդ ենթակետից հանել «որակի կառավարման համակարգի շրջանակներում» բառերը:
	Ընդունվել է, միաժամանակ ուղարկվել է գրություն ՀՀ վարչապետի աշխատակազմի տեսչական մարմինների աշխատանքների համակարգման  գրասենյակ՝ առաջարկելով դիտարկել ՀՀ կառավարության 2023 թվականի  մայիսի 25-ի N 811-Լ որոշմամբ և ՀՀ-ԵՄ Գործընկերության օրակարգի նախագծի 2.4 (Տնտեսական և ոլորտային համագործակցություն) կետով նախատեսված «Դեղագործական տեսչության համագործակցության սխեմա» (PIC/S) կազմակերպությանը անդամակցության նպատակով   Տեսչական մարմնի որակի կառավարման համակարգի ներդրման խնդիրը:



